
N° Proposta: 990 de su 15/05/2025 arribada in Ragioneria in data 16/05/2025

Setore: SETORE 1 GABINETU - AT. PROG. MANDADU - POL. DE GENERE —
CULTURA - PUBL. ISTRUTZ. - ISPORT - TURISMU - TERR.

DETERMINATZIONE DE SU DIRIGENTE

Ogetu: CUP E87B22000750001 PNRR M1C3-11.2 FRUNIDURA E PONIMENTU IN OPERA
DE TENDAS PO FAGHERE UMBRA IN SA BIBLIOTECA COMUNALE DE QUARTU
INTREGADU A SA SOTZIEDADE SARDA SOLARE SNC DE CASTEDDU CIG ISBALLIADU
IN SA DETERMINATZIONE N. 1896/2024 - RETIFICA

SU DIRIGENTE

POSTU A DAE IN ANTIS chi custu provedimentu sighet is inditos de s’Amministratzione in
piessignu:

* su DUP, comente dae deliberatzione de su Consigiu Comunale n. 117 de su 20-12-2024, chi
tenet po ogetu “Nota de annoamentu a su Documentu Unicu de Programmatzione (DUP)
2025/2027 — Art. 170 comma 1 de su D.Lgs 267/2000 — Aprovu”;

* su Bilantzu de previsione finantziariu 2025/2027, comente dae Deliberatzione de su
Consigiu Comunale n. 118 de su 20-12-2024, chi tenet pro ogetu “Bilantzu de previsione
Finantziariu 2025/2027 e Nota a integratzione — Aprovu”;

* su PEG 2025/2027, aprovadu cun Deliberatzione de sa Giunta Comunale n. 345 de su 30-
12-2024, chi tenet pro ogetu “Pianu Esecutivu de Gestione (PEG) 2025/2027 — Aprovu”;

* suP.I.A.O. 2025/2027 aprovadu cun Deliberatzione de G.C. n. 22/7-2-2025;

TORRADA A AMMENTAI sa Determinatzione n. 1896/13-11-2024 de intregu a sa Sotziedade
SARDA SOLARE SNC de CASTEDDU P.IVA 00525170924 de sa frunidura e de su ponimentu in

opera de is allestimentos pro foras — tendas pro s’umbra in sa Biblioteca Comunale — cun su CIG
B403F3F40A;

TENTU IN CUNSIDERU chi, pro una faddina in su iscriere, in sa subra nomenada
Determinatzione n. 1896/2024 est istadu pro isballiu postu su CIG B3F556590C chi pertocat
s’intregu, cun determinatzione n. 1378/3-9-2024, de s’impiantu de is lughes pro sa Biblioteca
Comunale Sotziedade INLUCE;

CRETIDU, pro custu, de dépere protzédere a sa retifica de su CIG postu in s’ogetu de sa
Determinatzione n. 1896/2024 inue si leghet CIG B403F3F40A in logu de CIG B3F556590C;

DADU ATU chi, in ubidiéntzia a is acumprimentos prevididos dae s’art. 3 de sa L. n. 136/2010 e
mm. ii. a sighire:

* su CUP chi identificat sa protzedura previdida dae sa Determinatzione n. 643/2025 est su chi
sighet: CUP E87B22000750001

* su CIG chi identificat sa protzedura previdida dae sa Determinatzione n. 643/2025 est su chi
sighet: CIG B403F3F40A

TENTU IN CUNSIDERU chi, cunforma a s’art. 5 de sa L. 241/1990 e de s’art. 15 de su D. Lgs. n.
36/2023, su Responsabile Unicu de su Progetu (RUP) est su Dot. Giusepi Corongiu;

BIDU su Decretu Sindacale n. 7 de su 28-2-2023 chi dat a su Dot. Giusepi Corongiu s’incarrigu de
Dirigente de su setore intestadu;

BIDU s’art. 107 “Funtziones e Responsabilidades de sa dirigentzia” cunforma a su Decretu
Legislativu n. 267 de su 18-8-2000, Testu Unicu de is leges subra s’Ordinamentu de is Entes
Locales.

BIDU su Regulamentu in vigentzia subra s’Ordinamentu de is Ufitzios e de is Servitzios.
BIDU su D. Lgs. n. 267/2000 art. 183 e 191.

BIDU su D. Lgs n. 118/2011 e mm. ii. a sighire.

BIDU s’Istatutu Comunale.

BIDOS:

* suPIAO in vigeéntzia;

* suDPRn. 62/2013 — Codice de cumportamentu de is dipendentes publicos;

* su Codice de Cumportamentu de su Personale de sa Comuna de Quartu Sant’ Aleni aprovadu
cun Deliberatzione de sa Giunta Comunale n. 8 de su 18-1-2022.

ACRARADU CHI:

* custu provedimentu depet essere publicadu in sa setzione Amministratzione Trasparente —
suta setzione Provedimentos, cunforma a s’art. 23 de su D. Lgs n. 33 de su 14 martzu 2013 e
mm. ii. a sighire;

* su responsabile de custu protzedimentu cunforma a s’art. 5 de sa L. 241/1990 e mm. ii. a
sighire e de s’art. 15 de su D. Lgs 36/2023 est su Dirigente de su Setore;

* non bi sunt situatziones de cunflitu de interessos ne incompatibilidades dae parte de su
sutascritu Dirigente de su SETORE 1 GABINETU - AT. PROG. MANDADU - POL. DE
GENERE - CULTURA - PUBL. ISTRUTZ. - ISPORT — TURISMU - TERR -
PROMOTZIONE DE SU TERRITORIU — TURISMU, cunforma a is art. 6 e 7 de su DPR n.
62/2013 — Regulamentu chi portat su Codice de cumportamentu de is Dipendentes publicos

cunforma a s’art. 54 de su D. Lgs 30 martzu 2001, n. 165, e puru a su PIAO annos
2025/2027

DADU ATU chi pro custu provedimentu no at a essere achiridu parre contabile, at a essere
trasmitidu a s’ Ufitziu Contabilidade feti pro currégere is iscrituras contabiles;

BIDOS is art. 37 comma 1 de su D. Lgs. n. 33/2013 e mm. ii. a sighire e art. 1 comma 32 de sa L.
190/2012, chi imponet a is publicas amministratziones de providire a sa publicatzione e a
s’annoamentu, in su giassu internet de s’Ente in sa setzione Amministratzione Trasparente — suta
setzione bandos de gara, de is summas licuidadas pro is traballos, servitzios e fruniduras.

DADU ATU chi s’istrutoria chi punnat a s’adotzione de custu atu s’est serrada a favore e
tentu in cunsideru de podere atestare sa regularidade e sa curretesa de s’atzione
amministrativa, subra custa si torrat parre de regularidade técnica cunforma a e pro is efetos
de su chi disponet s’art. 147 bis de su TUEL.

DETERMINAT

* DE LEARE ATU de cantu naradu in premissa;

* DE RETIFICARE su CIG postu in sa Determinatzione n. 1896/2024 inue si leghet CIG
B403F3F40A in logu de CIG B3F556590C achiridu pro s’intregu cun Determinatzione n.
1378/3-9-2024, de s’impiantu de is lughes in sa Biblioteca Comunale a sa Sotziedade
INLUCE;

* DE DARE ATU chi in ubidientzia a is acumprimentos prevididos dae s’art. 3 de sa L. n.
136/2010 e mm. ii. a sighire:

i su CUP chi identificat sa protzedura previdida dae sa Determinatzione n. 643/ 2025 est
sa chi sighet: CUP E87B22000750001

ii chi su CIG chi identificat sa protzedura previdida dae sa Determinatzione n. 643/ 2025
est sa chi sighet: CIG B403F3F40A

* DE ACUMPRIRE a is obligos de publicatzione de is datos de custu atu in su giassu internet
de s’Ente — setzione Amministratzione trasparente — cunforma a is dispositziones prevididas
dae su D. Lgs n. 33 de su 14 martzu 2013 e e mm. ii. a sighire e suta setzione bandos de
gara e cuntratos cunforma a is art. 37 comma 1 de su D. Lgs n. 33/2013 e mm. ii. a sighire e
art. 1 comma 32 de sa L. 190/2012;

* DE DARE ATU chi custu provedimentu:

- at a éssere trasmitidu a su responsabile de su Servitziu Finantziariu feti pro currégere is
iscrituras contabiles chi pertocant s’intregu in ogetu;
- at a essere publicadu a s’albu pretoriu in-linea de custu ente pro 15 dies.

+ DE TRASMITERE, a cou de s’esecutividade de custu atu, sa comunicatzione a su de tres

interessadu, cunforma a s’art. 191 de su D. Lgs 267/2000.

S’istrutore: (SetaM) SU DIRIGENTE DE SU SETORE
Giusepi Corongiu

DATOS DE PUBLICATZIONE

Custa determinatzione de su SETORE 1 GABINETU - AT. PROG. MANDADU - POL. DE
GENERE — CULTURA — PUBL. ISTRUTZ. - ISPORT — TURISMU — TERR — PROMOTZIONE

DE SU TERRITORIU — TURISMU, numeru 860 de su 19/05/2025, est publicada in s’albu
pretoriu de sa Comuna sa die de su 19/05/2025 e at a abarrai publicada pro 15 dies
unu in fatu a s’ateru finas a su 03/06/2025

Copia analogica cunforme a s’originale Digitale pro impreu amministrativu

Emitida su /_/

Su Funtzionariu incarrigadu




